भारत सरकार
रेल मंत्रालय
राज्य सभा
27.07.2018 के 
अतारांकित प्रश्‍न सं. 1265 का उत्‍तर
सार्वजनिक निजी भागीदारी (पीपीपी) मॉडल के तहत रेलवे लाइनें 
1265.
श्री ओम प्रकाश माथुर:

क्या रेल मंत्री यह बताने की कृपा करेंगे कि:

(1) सार्वजनिक निजी भागीदारी (पीपीपी) मॉडल के तहत निर्मित भारत की पहली रेलवे लाइन किस राज्‍य में स्थित है;

(2) इस प्रकार की रेलवे लाइन पर कुल कितना खर्च हुआ है; और
(3) क्‍या इस तरह की रेलवे लाइन को किसी और राज्‍य में निर्मित करने का कोई प्रस्‍ताव है और यदि हां, तो उसके लिए सरकार द्वारा कितना बजट निर्धारित किया गया है? 
उत्तर
रेल मंत्रालय में राज्य मंत्री (श्री राजेन गोहांई)
(क) और (ख): इस मंत्रालय में उपलब्‍ध रिकॉर्ड के अनुसार, सुरेन्‍द्रनगर से पिपावाव पत्‍तन तक और आदिपुर से मुंद्रा पत्‍तन तक की रेल संपर्क परियोजनाएं ऐसी प्रथम दो परियोजनाएं थीं जिन्‍हें क्रमश: संयुक्‍त उद्यम और गैर-सरकारी रेल मॉडल के अंतर्गत निजी भागीदारी से पूरा किया गया था। ये दोनों परियोजनाएं गुजरात राज्‍य में स्थि‍त हैं। इन परियोजनाओं की लागत क्रमश: 335.73 करोड़ रुपए और 233.13 करोड़ रुपए थी। 
(ग) गुजरात, छत्‍तीसगढ़, ओडिशा, झारखण्‍ड, आंध्र प्रदेश, महाराष्‍ट्र और कर्नाटक राज्‍यों में निजी भागीदारी के साथ 17 रेल संपर्क परियोजनाएं (3 गैर-सरकारी रेलवे सहित) शुरू की गई हैं। आरंभिक दो परियोजनाओं, अर्थात् सुरेन्‍द्रनगर-पिपावाव और हासन-मंगलोर रेल परियोजनाओं, जिनमें रेल मंत्रालय ने विशेष प्रयोजन योजना के इक्विटी में निवेश किया है, को छोड़कर, अन्‍य परियोजनाओं का निष्‍पादन सार्वजनिक क्षेत्र के उपक्रमों और निजी भागीदारी के माध्‍यम से किया गया है। अत:, इन परियोजनाओं के लिए बजट में कोई प्रावधान नहीं किया गया है।       
*****
